
5. 3 H

metaRaw

kasianeman ku pama yau ussig deddan gangid gatiw sa tagsian, azu
mai nengi ya saya ku, zinnaq uRu ku, kasianem anem ku pasi sessenan ti iku
si yu! genian mai geman tu iyu, mai genideddanan ganengi ti, mai ti ta
aneman ku, matiw ti iku sa tagsian.

maseq iku tu tagsian, azu padames ti zinnag lubingaw uRu ku, gawka
suppaRan ku setangi deddan mai iku gasimunang. gatuzus pa ti tu tutu,
padames ti taRaw uRu ku, azu Rezangzang ti ya bedes ku gaya, wamayka
mai metaRaw, unnay Rayngu ti iku miRi. melaziw kaput temagsi taytan na
iku saRumzang azu metaRaw ti, mipil timaikuan gapanmuan matiw semanu
tu patudan ni? “ wanay ” naRin mai iku naquni zin iku, qanan ti satutu
pawRat iku ngid pagangi madded geman, wanayka azu iku geman tu
tepuluk, may seRay tamun mai qalimmez, ngid ti iku uti. tuRuz na maken
muti ti iku, pasa kinil uRu ku muti ta melanayan, kidadana yau uu mai kaput
temagqsi ta kinilan melaziw, mai ti tu nianiana kenasianeman ta uRuan ku,
nizan ku muti niganan ku.

pamemeng iku nazau, meRetut Runanay ay kaput ku temaqsi medutiq

pasa kinil maytis qautian ku, yau a tazungan ay kaput temaqsi baludug,

tuRuz na yau ti patudan mawtu, tuluzan na kaput ku temaqgsi pasinap tu
niutian ku, tungawan na iku na patudan sa ising paising, sanuan na patudan
ya tina ku, azu meRetut melalazuk tina ku mawtu, sikawma patudan tu tina
ku kikiya gawka temana sa tagsian patudan.

semanu tina ku timaikuan palana tu nikinsa na ising gawka gasuppaRan
tu nana taRaw ay, pasi palana tu utulu deddanan gawka ganiz mezukat
nikinsan, ipilan ku meRetut iku, genian metaRaw mai geman tu iyu nengi ti
ku, manna gizuan pama tu utulu deddanan gawka nengi temana? ta isingan
Rayngu gemunquni, Rayngu ti masulun tu kaput temaqgsi mawRawRawt,
pemukun tu mali, wanayka mai ti sudad tu sasudadan na tagsian, ganengi
maynep tu utulu dedan, kasianeman ku azu mai mesukaw. wanayka ipilan
ku ising semanu tu tina ku pasi gatenes gemizuan ta isingan zin na, meRetut
tina ku mipil, manna ti ya! semanu ya ising sitaRaw iku tu gatatalin gananaz
ay taRaw zin na, azu mai pama maken nengi, gasukaw melusit temanan,
pisapat melusit pasi gatatalin gananaz ti tu mazemun ya taRaw ku
gagaytisan, mipil ti iku tu sanu na ising tenes gemizuan ta isingan. qusazui

gasatwaRan ya izip mai pa metaRaw tu naququni ay.

